Il-Ġimgħa, 18 ta' Ottubru 2019
 
 
Il-Ġurnal Uffiċjali tar-Repubblika Franċiża Nru 0206 tal-5 ta’ Settembru 2019
 
Kitba Nru 6
 
 
Digriet tat-30 ta’ Awwissu 2019 li jibdel id-Digriet tal-31 ta’ Ottubru 2017 li joħloq il-forma ta’ preżentazzjoni għad-dikjarazzjoni dwar in-nutrizzjoni rakkomandata mill-Istat skont Artikli L. 3232-8 u R. 3232-7 tal-Kodiċi dwar is-Saħħa Pubblika Franċiż
 
NOR: SSAP1911495A
 
 
ELI: https://www.legifrance.gouv.fr/eli/arrete/2019/8/30/SSAP1911495A/jo/texte
 
 
 
 
 
Il-Ministru tas-Saħħa, il-Ministru tal-Agrikoltura u l-Ikel u s-Segretarju tal-Istat taħt il-patroċinju tal-Ministru tal-Ekonomija u l-Finanzi,
 
Wara li qiesu r-Regolament (UE) Nru 1169/2011 tal-Parlament Ewropew u tal-Kunsill tal-25 ta' Ottubru dwar l-għotja ta' informazzjoni dwar l-ikel lill-konsumaturi, li jibdel ir-Regolamenti (KE) Nru 1924/2006 u (KE) Nru 1925/2006 tal-Parlament Ewropew u tal-Kunsill u li jħassar id-Direttiva tal-Kummissjoni 87/250/KEE, id-Direttiva tal-Kunsill 90/496/KEE, id-Direttiva tal-Kummissjoni 1999/10/KE, id-Direttiva 2000/13/KE tal-Parlament Ewropew u tal-Kunsill, id-Direttivi tal-Kummissjoni 2002/67/KE u 2008/5/KE u r-Regolament tal-Kummissjoni (KE) Nru 608/2004;
 
Wara li qiesu d-Direttiva (UE) Nru 2015/1535 tal-Parlament Ewropew u tal-Kunsill tad-9 ta' Settembru 2015 li toħloq proċedura għall-għotja ta' informazzjoni fil-qasam tar-regolamenti tekniċi u tar-regoli dwar is-servizzi tas-Soċjetà tal-Informazzjoni u n-notifikazzjoni lill-Kummissjoni Ewropea XXXX;
 
Wara li qiesu l-Kodiċi tal-Konsumatur Franċiż, b’referenza partikolari għal Artiklu L. 112-13 tiegħu;
 
Wara li qiesu l-Kodiċi Rurali u tas-Sajd Marittimu Franċiż, b’referenza partikolari għal Artiklu L. 230-3 tiegħu;
 
Wara li qiesu l-Kodiċi tas-Saħħa Pubblika Franċiż, b’referenza partikolari għal Artikli L. 3232-8 u R. 3232-7 tiegħu;
 
Wara li qiesu d-Digriet Nru 2016-980 tad-19 ta' Lulju 2016 li jitkellem dwar l-informazzjoni nutrizzjonali miżjuda dwar l-oġġetti tal-ikel;
 
Wara li qiesu d-Digriet tal-31 ta’ Ottubru 2017 li joħloq l-forma ta’ preżentazzjoni miżjuda għad-dikjarazzjoni dwar in-nutrizzjoni ssuġġerita mill-Istat permezz ta’ Artikli L. 3232-8 u R. 3232-7 tal-Kodiċi tas-Saħħa Pubblika Franċiż;
 
Wara li qiesu l-opinjoni tal-Aġenzija Nazzjonali tal-Ikel, tal-Ambjent u tas-Saħħa u s-Sigurtà fuq il-Post tax-Xogħol tal-XX,
 
Jiddikkjaraw hekk: 
 
 
Artiklu 1 
 
 
L-ispeċifikazzjoni miżjuda mad-Digriet tal-31 ta’ Ottubru 2017, li joħoloq il-forma ta’ preżentazzjoni li tikkumplementa d-dikjarazzjoni dwar in-nutrizzjoni suġġerita mill-Istat skont Artikli L. 3232-8 u R. 3232-7 tal-Kodiċi tas-Saħħa Pubblika Franċiż qed tinbidel hekk:
 
I. – F’taqsima “1a – Każ Ġenerali”: 
 
- fir-raba’ sottoparagrafu u f’Tabella Nru 1, wara l-kelma: “zokkor”, il-kelma: “sempliċi” qed titħassar;
 
- fis-seba’ sottoparagrafu wara l-kliem: il-kliem “skont il-vitamini li fihom” se jiddaħħal dal-kliem: “żjut tal-kolza, tal-lewż u taż-żebbuġ (murija bħala % tal-ikel),”;
 
- f’Tabella 2, wara l-kliem: “Frott u ħaxix, legumi u lewż”, il-parentesi “(g/100g)” qed titħassar u se jiddaħħal il-kliem: “żjut tal-kolza, tal-lewż u taż-żebbuġ”. F’punt 5, l-aħħar kolonna tat-tabella msemmija, id-daħla: “> 8.0” għandha tinbidel b’: « > 8 » ;
 
- fil-paragrafu li jismu: “dħul fis-seħħ tar-regoli speċifiċi”, l-erba’ sottoparagrafi qed jinbidlu bil-paragrafi li ġejjin: 
 
“Jekk it-total tal-komponent N ikun inqas minn 11-il punt, il-punteġġ nutrizzjonali għandu jkun daqs it-total tal-punti tal-komponent N imnaqqas mit-total tal-komponent P.
 
“Jekk it-total tal-komponent N ikun ikbar jew daqs 11-il punt, u,
 
“Jekk il-punti għal "frott u ħaxix; legumi, lewż u żjut tal-kolza, tal-lewż u taż-żebbuġ" ikunu daqs 5, allura l-punteġġ nutrittiv għandu jkun daqs il-punti totali tal-komponent N li minnhom jitnaqqas it-total tal-komponent P.
 
“Jekk il-punti għal “frott u ħaxix, legumi, lewż u żjut tal-kolza, tal-lewż u taż-żebbuġ” ikunu inqas minn 5, allura l-punteġġ nutrittiv għandu jkun daqs is-somma tal-punti fil-komponent N li minnhom għandha titnaqqas is-somma tal-punti ‘fibra’ u “frott u ħaxix, legumi, lewż u żjut tal-kolza, tal-lewż u taż-żebbuġ”. F'dan il-każ il-kontenut ta' proteini mhux se jitqies għall-kalkolu tal-punteġġ nutrizzjonali. » 
 
II. - F’taqsima “1b – Każijiet speċjali”: 
 
- f’Tabella 4, id-daħla: “enerġija (Kj)” għandha tinbidel b: “densità tal-enerġija (Kj/100 ml)”, wara l-kelma: “zokkor”, il-kelma: “total” se titħassar, u wara l-kliem: “frott u ħaxix”, se jiddaħħlu l-kliem: “legumi, lewż u żejt tal-kolza, tal-ġewż u taż-żebbuġ”;
 
- wara Tabella 4 se tiddaħħal is-sentenza li ġejja: “Il-valuri tal-punti ta’ Tabelli 1 u 2 għax-xaħmijiet saturati, għas-sodju, għall-fibra u għall-proteini jibqgħu l-istess. » 
 
III. - F’taqsima “2b – Sitwazzjonijiet Speċjali għal Xorb”: 
 
- fit-tabella, wara l-kelma: “Ilma”, il-kelma: “minerali” se tiġi mħassra. 
 
IV. - F’taqsima “5 Monitoraġġ tal-użu tat-tagħmir”: 
 
- wara l-kelma: “tinforma”, il-kliem: “it-taqsima nutrizzjonali ta’” se jitħassru, il-kliem: “: f’format mogħti minn OQALI" se jinbidlu minn: “f’format definit minnha” u l-kelma: “OQALI” għandha tinbidel bil-kliem: “l-Osservatorju tal-Ikel”. 
 
Artiklu 2 
 
 
Il-Ministru tas-Saħħa, il-Ministru tal-Agrikoltura u l-Ikel u s-Segretarju tal-Istat, taħt il-patroċinju tal-Ministru tal-Ekonomija u l-Finanzi huma responsabbli, kull wieħed skont ir-responsabbiltajiet tiegħu, għad-dħul fis-seħħ ta’ dan id-digriet li se jiġi ppubblikat fil-Ġurnal Uffiċjali tar-Repubblika Franċiża. 
 
 
Datat nhar it-30 ta’ Awwissu 2019. 
 
Il-Ministru tas-Saħħa, 
Agnès Buzyn 
 
Il-Ministru għall-Agrikoltura u l-Ikel, 
Didier Guillaume 
 
Il-Ministru tal-Istat fl-Uffiċċju tal-Ministru tal-Ekonomija u l-Finanzi, 
Agnès Pannier-Runacher 
 
 
 

